
I. Mga Karapatan ng Pasyente 
 

1.  Pangkalusugang Medikal at Dental.  Ang karapatan ng pasyente sa mataas na uri ng 
pagngangalaga at kagamutan batay sa kakayahan at tanggap na pamamaraan.  May 
karapatan ang pasyente na tumanggi sa kagamutan batay sa pahayag ng batas at ng 
regulasyon ng gobyerno, at mabigyan ng kaalaman sa maaaring mangyari dahilan ng 
pagtanggi.  Kung may katanungan sa kagamutang natanggap, may karapatan ang 
pasyente ng humingi ng pagsusuri kung sapat ang pangangalaga na natanggap. 

2.  Magalang na Pagtrato.  Ang karapatan ng pasyente sa magalang na pag-aalaga, na 
may pagtanaw sa personal na dignidad, kaisipan, sosyal, kultural, at espiritual na 
pangangailangan. 

3.  Pribado at Konpidensyalidad.  Ang karapatan ng pasyente sa seguridad, personal na 
pribasya at konpidensyalidad ng impormasyon., na naaayon sa batas at alituntunin ng 
militarya,  

4.  Katauhan.  Ang karapatan ng pasyente kailan man na malaman ang katauhan, 
propesyonal na posisyon, propesyonal na kredensya ng taga-pangalaga, at ang 
pangalan ng may responsibilidad sa pangangalagang medikal.. 

5.  Paliwanag sa Pag-aaruga.  Ang karapatan ng pasyente na mapaliwanagan ukol sa 
kasurian, kagamutan, hakbang, at prognosya ng kanyang sakit sa paraan na 
maaasahang maiintindihan, kasama na ang interpretasyon para sa mga taong may 
kapansanan sa mata, pandinig, o pananalita.  Kung dahil sa medikal na kalagayan ay 
hindi nararapat ipaalam sa pasyente, marapat lamang na ibigay ang impormasyon sa 
myembro ng pamilya o, kung wala ang pamilya, sa pinakamalapit na kamag-anak. 

6.  Impormadong Pagsang-ayon.  Ang karapatan ng pasyente na mapayuhan sa 
simpleng kapaliwanagan ng impormasyon na kakailanganin upang makagawa ng 
wastong desisyon ,o’ pagsaang-ayon, o’ ng pagtanggi sa kagamutan.  Ang 
impormasyon ay kailangang naglalaman ng maaring kumplikasyon, ng panganib, ng 
pakinabang, at ng maaaring ibang kalunasan. 



7.  Paunang Habilin.  Ang karapatan ng pasyente na mapayuhan o’ matanong tungkol 
sa (dokumentong) paunang habilin at mapaalaman ng kanyang mga karapatan.  Ang 
karapatan na bumuo ng paunang habilin at humingi ng tulong sa pag-gawa nito para sa 
hinaharap ng pangangailangan.  Ang karapatan na igalang ang paunang habilin na 
naaayon sa batas, at sa misyon at pilosopiya ng organisasyon.  Ang karapatan sa 
kagamutan, mayroon  man o’ walang paunang habilin. 

8.  Pinangalanang Tagagawa ng Desisyon.  Ang karapatan ng pasyente na pumili ng 
magdedesisyon sa panahon na hindi na niya mauunawaan  o’ kung hindi niya 
maipaaalam ang kanyang kagustuhan tungkol sa kagamutan o’ ng kaparaanan ng 
panggagamot, 

9. Ligtas na kapaligiran.  Ang karapatan ng pasyente ng pangangalaga at kalunasan sa 
kanyang karamdaman sa ligtas na kapaligiran. 

10. Mga Proyektong Pananaliksik.  Ang karapatan ng pasyente na mapaliwanagan 
kung ang pasilidad ay kasalukuyang nagsasagawa o kasapi sa pananaliksik na may 
kaugnayan sa lunas ng kanyang karamdaman.  Ang pasyente ay may karapatan na 
tumanggi sa anumang pananalikisik. 

11. Mga Regulasyon at Patakaran ng “Medical Treatment Facility”(MTF) o “Dental 
Treatment Facility”(DTF).  Ang karapatan ng pasyente na mapaalaman sa mga 
alituntunin ng pasilidad tungkol sa wastong pag-uugali ng pasyente o’ bisita.  Ang 
pasyente ay nararapat na mapaalaman tungkol sa alituntunin sa paninigarilyo at 
makaasa sa pagsunod ng ibang tao sa ganitong alituntunin.  Ang pasyente ay may 
karapatan na mapaalaman tungkol sa paraan ng pagbibigay ng reklamo mula sa 
pasyente at paggawa ng kasagutan sa mga ito. 

12. Mga Katanungan Ng Mga Bagay Na Etikal.  Ang karapatan ng pasyente na 
makasama sa paggawa ng kasagutan tungkol sa bagay na etikal kaugnay ng kanyang 
kalagayan.  Nabibilang na dito ang mga katanungan o’ pagdesisyon tungkol sa 
pagsimula, pagpapatuloy o’ paghinto, ng mga serbisyo o’ kagamitan na nagpapahaba 
ng buhay.  Ang karapatan na sumangguni  sa “Bioethics Review Committee” kung ang 
kagustuhan ng pasyente o’ ng pinangalanang tagagawa ng desisyon ay naiiba sa 
rekomendasyon ng medikal. 

13. Pamamaraang  Lunas sa Masakit na Pakiramdam.  Ang karapatan ng pasyente sa 
nararapat na pangangalaga upang makamit ang ginhawa mula sa anumang kirot na 



sanhi ng kanyang karamdaman.  Kasama nito ang kaalaman tungkol sa kirot at 
pamamaraan ng kalunasan, at ang kaalaman sa manggagamot na may kabuluhan sa 
pagpigil sa nararamdamang kirot, kasama ang kalusugang propesyonal na mabilis na 
sumasagot sa kirot na nararamdaman ng pasyente. 

 
II.  Responsibilidad ng Pasyente 

1.  Pagbigay ng impormasyon.  Responsibilidad ng pasyente na magbigay, sa abot ng 
kanyang kakayahan, ng wasto at kumpletong kaalaman kaugnay ng kanyang 
kasalukuyang karamdaman, mga nakaraang  karamdaman, pagkakapasok sa ospital, 
mga kagamutan, kung mayroon o’ nasaan ang mga paunang habilin at iba pang mga 
bagay tungkol sa kanyang kalusugan .  Responsibilidad ng pasyente na ipaalam sa 
kanyang manggagamot kung kanyang nauunawaan ang kagamutan na isinasagawa at 
kung ano ang kanyang nararapat na gawin. 

2.  Paggalang at Konsiderasyon.  Responsibilidad ng pasyente na igalang at bigyan ng 
konsiderasyon ang karapatan ng ibang pasyente at ng mga mangagawa ng MTF o’ 
DTF  upang maisakatuparan ang pagpigil ng ingay, paninigarilyo, at  dami ng mga 
bisita.   Responsibilidad ng pasyente na igalang ang pag-aari ng ibang tao at ng 
pasilidad. 

3.  Pagsunod sa Paggamot.   Ang responsibilidad ng pasyente na sumunod sa 
patakaran ng kanyang kagamutan, kasama na rito ang kasunod na pangangalaga na 
inirekomenda ng manggagamot.  Kasama din dito ang pagsipot sa naitalagang 
pagsangguni at pagbibigay alam sa MTF o’ DTF kung hindi makakatugon sa 
naitalagang pagsangguni. 
 
4.  Dokumentong Medikal.  Responsibilidad  ng pasyente na masiguro na ang lahat ng 
dokumentong medikal ay maibalik kaagad upang ito ay muling maisaayos at mailagay 
sa dapat kalagyan.  Ang lahat ng dokumentong medikal na kung saan naitala ang mga 
pagsangguni at ang mga bagay  na naisagawa para  mapangalagaan at mapabuti ang  
kalagayan ng  pasyente, ay tanging pag-aari ng pamahalaan ng Estados Unidos. 
 
5. Mga alituntunin ng MTF at DTF. Ang pasyente ay may tungkuling sumunod sa mga 
alituntunin na may kinalaman sa  mga paraan ng pag-aalaga sa mga pasyente. Ang 
mga alituntunin tungkol sa paninigarilyo ay susundin ng lahat ng pasyente. 

 



6. Paghahayag Ng Reklamo Ng Pasyente - Ang pasyente ay may tungkuling tulungan 
ang pamunuan ng MTF o’ DTF na makapagbigay ng pinakamabisang paraan ng 
pangangalaga sa lahat ng pasyenteng may benepisyo sa  kagamutan. Ang mga 
rekomendasyon, tanong, o’ reklamo ay kailangang ipaabot sa representatnte ng 
Customer Relations. 
 
7. Pangangalaga Sa Kirot Ng Katawan – Tungkulin ng pasyente na magtanong sa mga 
miyembro ng kanyang tagapangalaga, kung ano ang maaasahan tungkol sa makirot na 
karamdaman ng katawan at pangangalaga ng nararamdamang sakit, pag-usapan ang 
ibang kalunasan, at maging aktibo sa pagpigil ng sakit na nararamdaman. 
 
 
III.  Karapatan at Responsibilidad Ng Pasyente na Menor de Edad (Mababa sa 18).  

 
Tulad din ng mga karapatan at responsibilidad ng mga nakatatandang pasyente;  
subalit sa kadahilanang ang mga nakababatang pasyente ay"menor de edad"na may 
malawak na pagkakaiba ng pang-unawa, ang iba nilang karapatan at responsibilidad ay 
nararapat lamang na isakatuparan sa pamamagitan ng kanilang magulang o ng legal na 
representante.  Halimbawa na kung ang pasyente ay sanggol, ang kapaliwanagan ng 
pangangalaga (isang karapatan) ay nauukol na ibigay sa magulang ng bata, at ang 
pagbibigay ng impormasyon sa taga-pangalaga tungkol sa nararamdaman ng pasyente 
(isang responsibilidad) ay tungkulin na dapat gampanan ng magulang. Sa kabuuan, 
kung ang pasyente ay may legal na kakayahang sumang-ayon o tumanggi sa 
kagamutan, maaari na niyang gampanan ang kanyang karapatan at responsibilidad 
bilang pasyente. Ayon sa batas, may mga nakababatang pasyente na makakasang-
ayon o’ tumanggi sa ilang uri ng kagamutan depende sa tanging kundisyon. Basahin 
ang NAVHOSPCAMPENINST 6320.16A para sa kapaliwanagan ng mga karapatan ng 
pagsang-ayon ng may menor de edad na pasyente. 


